
8 Egunkaria 

EH. Atzo aurkeztu zuen Gipuzkoako zerrenda eta gaur Arabakoa aurkeztuko du EHk 

Otegi: «Ezker abertzalea da giltza 
neofrankistak porrotera eramateko~~ 
Euskal Herri osorako proiektua garatzeko konpromisoa azaldu dute Gipuzkoako hautagaiek 

Axun Erzibengoa I DONOSTIA 

Euskal Herritarrok alderdiak 
datorren maiatzaren 13an Eus­
kal Autonomia Erkidegoan 
egingo diren hauteskundeeta­
rako Gipuzkoako hautagaien 
zerrenda aurkeztu zuen atzo 
Donostian. Bizkaiko hautagaiak 
joan den igandean aurkeztu zi­
tuzten eta Arabakoen aurkezpe­
na, berriz, gaur egingo dute. Gi­
puzkoako zerrendaburua Arnal­
do Otegi izango da; Araitz Zubi­
mendi batzarkidea eta Haikako 
kidea da bigarrena, eta hiruga­
rrena Joseba Alvarez Mahai N a­
zionaleko kidea. Laugarren to­
kian Aiora Epelde Haikako ki­
dea dago, egun espetxeratuta 
dagoena, eta bosgarrenean Jon 
Salaberria legebiltzarkidea. 

Arnaldo Otegik adierazi zue­
nez Euskal Herriaren etorkizu­
na eraikitzeko giltza ezker aber­
tzaleak du. Aurkezpena Donos­
tiako Goikoa Jauregian egin 
zen, garai batean gobemu mili­
tarra izan zen tokian, eta Otegik 
datu hori aipatu zuen: «Herri 
honek burua makurtu ez duela­
ko, gaur hemen espainiar arma­
da egon beharrean euskal inde­
pendentistak gaude, askatasu­
na, bakea eta burujabetza nahi 
dugunak». Hala, «espainiar ne­
ofrankistei aurre egiteko tresna 
eraginkorrena ezker abertza­
lea» jo zuen, ezker abertzalea­
ren proposamenak norabide 
bakarra baina bi zentzu plantea­
tzen dituela esanez: «batetik es­
tatuari aurre egitea duintasuna­
ren frontean militatuz, eta bes­
tetik Euskal Herrian marko de­
mokratiko bat eraikitzeko pro­
posamen zehatz bat izatea». 

EHko hautagaiak atzo Donostiako Goikoajauregian eginiko aurkezpenean . 

Maiatzaren 13an EHri sos­
tengua emateko eskatu zuen, 
«gu baikara giltza neofrankistak 
beste porrot historiko batera­
mateko». 

EAJ 

ETA bukatu arte 
euskal gatazkaz ez 
hitz egitea 
baztertu du 
Arzalluzek 

Erredakzioa I DONOSTIA 

Xabier Arzalluz EAjko pre­
sidenteak ez du uste ETAren 
jarduera amaitu arte utzi be­
har denik euskal gatazkari 
buruzko eztabaida. Horrela 
adierazi zuen atzo Radio 
Euskadi irratiari eginiko 
adierazpenetan. Gogoratu, 
aste honetan bertan Jose 
Antonio Ardanza EAEko le­
hendakari ohiak Madrilen 
eginiko hitzaldi batean ideia 
hori defenditu zuela. 

Indarkeriak zenbat iraun­
go duen galdetu zuen Arza­
lluzek, «zeren baitan dago 
irautea? ETAren esku dago 
edo baita ere espainiar bote­
rearen esku, indarkeriak ja­
rrai dezan komenigarria izan 
daitekeelako beraientzat?». 
EAjko buruak onartu zuen, 
hala ere, indarkeriak jarrai­
tzen duen bitartean aldarri­
kapen politikoak planteatze­
ko tokirik ez dela izango. 
«Praktikan ezinezkoa izango 
da, baina ez diot gure plante­
amendu politikoari uko egin 
nahi batzuk hiltzen dutelako 
eta besteei, agian, hori ongi 
datorkielako» . 

Maiatzaren 13ko hautes­
kundeei begira Arzalluzek 
azaldu zuen, PPk eta PSE­
EEk zaila dutela beraiek nahi 
duten gehiengoa lortzea. 
PSE-EErekin akordio auke­
raz hitz egitea baztertu zuen, 
«orain ez da garaia». «Hila­
ren 13a arte inork ez du serio 
hitz egingo. Ondoren, noski 
hitz egin beharko da, baina 
bakoitzak zer garen jakingo 
dugu ordurako» adierazi 
zuen. 

Euskal nortasun agiriari 
buruz izan nahiko lukeela 
adierazi zuen, «baina serio­
tasun eta fundamentuz ». 
«N oizbait izango dugu» 
erantsi zuen Arzalluzek, bai­
na orain erabiltzearen aurka 
agertu zen. 

